
NOTICIAS DE ALFOZ
NOTICIEIRO DOS VECIÑOS INDEPENDENTES DE ALFOZ

VIA ALFOZ PRESENTARASE 
ÁS PRÓXIMAS ELECCIÓNS
MUNICIPAIS DO 26 DE MAIO
XABIER PARDIÑAS SUÁREZ REPETIRÁ COMO CANDIDATO 

Alfoz, 23 de Abril de 2019.
 O día 17 de Marzo 2019 celebrouse a primeira Asemblea Xeral de 

VIA ALFOZ, nome do partido xurdido da agrupación de electores Veciños 
Independentes de Alfoz, elixindo a Dirección Executiva do partido e 
adoptando diferentes acordos tales  como a decisión de presentarase ás 
eleccións municipais do próximo 26 de maio.

 A nova Dirección Executiva de VIA ALFOZ, como encargada de 
confeccionar a candidatura, reuníuse o día 29 de marzo de 2019 para 
designar ao cabeza de lista para las elecciones municipais, sendo elixido 
para tal posto Xabier Pardiñas, actual Tenente de Alcalde do Concello de 
Alfoz. Tras coñecer a súa elección como candidato, asegurou que se 
presenta “con moita ilusión e consciente da responsabilidade do encargo 
que me confían os meus compañeiros”. 

A nova candidatura de VIA ALFOZ pretende ser a opción que lidere o 
futuro de Alfoz, considerando que esta lexislatura foi un punto de inflexión 
e que agora toca consolidar o verdadeiro cambio. Segundo indica 
Pardiñas, “os veciños teñen nas súas mans que en Alfoz haxa un 
verdadeiro cambio. Temos que traballar pensando que Alfoz ten futuro e o 
primeiro paso é verdadeiramente crer que o ten. Nós cremos nese futuro, 
esa é a razón da existencia de VIA”.

 En VIA ALFOZ son conscientes dos grandes retos que teñen por 
diante, como solucionar os problemas da vivenda, aplicar  medidas para 
paliar o despoboamento ou garantir a educación pública obrigatoria 
dentro do concello. Ademais, desde VIA apóstase pola promoción de 
novas oportunidades de negocio, como o turismo ou a comercialización 
de produtos hortifuctícolas, e a consolidación doutros sectores existentes 
como o sector forestal.

OPINIÓN
Jordi Melián

NON PROBLEMAS, 
SOLUCIÓNS

 O termo “nudo gordiano” sempre me 
chamou a atención polo que representa: 
unha dificultade imposible de resolver, un 
obstáculo interposto nas nosas vidas difícil 
de salvar.  En def ini t iva un escol lo 
insuperable. A lenda di que foi Alejandro 
Magno quen cortou, coa súa espada, aquel 
“nudo” co que  Gordio, en  Frigia,  atou a súa 
lanza e o xugo ao seu carro.
 Cantos “nudos  gordianos” temos no  
Concello de Alfoz? Seguro que cada veciño 
terá na súa mochila da vida uns cantos  e 
coa certeza que serán comúns con outros 
concidadáns. Todos temos aspiracións 
comúns: a felicidade, o benestar, a familia, 
un nivel de vida e de morte dignos. Hai que 
cortar estes “nudos”, non cunha espada, 
senón cos utensilios actuais que nos 
brindan as tecnoloxías modernas.
 F a i  c a t r o  a n o s  n a c e u  u n h a 
agrupación de electores chamada VIA 
(Veciños Independentes de Alfoz) que se 
presentou ás eleccións municipais co  
resultado de dous concelleiros e o goberno 
en coalición co PSOE, e coa consecuente 
repartición de funcións.
 Hoxe crecemos. Aprendemos dos 
bos e malos momentos da xestión municipal 
e ofrecemos ao Concello de Alfoz unha 
candidatura baixo as siglas do xa partido 
po l í t i co  i ndependen te  V IA ALFOZ 
conservando a nosa identidade e engadindo 
o apelido ALFOZ.
 VIA ALFOZ ten o propósito de 
desenmarañar os “nudos gordianos” do 
ámbito municipal, comúns a toda a 
veciñanza, aplicando no  Concello de Alfoz 
novas iniciativas, integrando vontades, sen 
decaer no traballo, con humildade, con 
tesón, con negociacións con todos, con 
ilusión e alegría, con pactos, cun programa 
de goberno e coa participación de toda a 
veciñanza.
 Din os estudiosos e sabios que o 
tren das solucións e respostas pasa unha 
soa vez pola estación e hai que estar atento 
para poder subirse a el. Este ano pasa o 
domingo 26 de Maio, así que non deixemos 
escapar a oportunidade. Vexámonos todos 
nas votacións.



OPINIÓN

Xabier Pardiñas
Candidato de VIA ALFOZ

A VOSA ELECCIÓN

  A aguia é unha ave que pode chegar a vivir 
70 anos, aínda que para chegar a esa idade 
debe pasar antes por un difícil proceso.

En torno aos 40 anos, as súas uñas 
vólvense brandas, o seu pico empeza a estar 
demasiado deteriorado e resúltalle difícil voar 
con unhas plumas que se lle fan pesadas. 
Nese momento a aguia podese deixar morrer 
ou atravesar un proceso de transformación 
que dura uns 5 meses.

Neste transcendental cambio a aguia 
retírase ao seu niño no alto da montaña. Alí 
golpea o seu pico contra as pedras ata 
arrancalo. Despois espera a que o pico lle 
medre de novo e con el arranca as uñas. 
Cando as uñas medran de novo emprégaas 
para arrancarse as súas plumas.     

Despois aínda ten que esperar a que as 
plumas medren de novo para poder voar. 
Unha vez superado este proceso a aguia 
pode disfrutar doutros 30 anos de vida.

Vivimos nun momento de gran cambio, nun 
momento decisivo, nun período de cambios 
tanto no social como no económico. Pero 
tamén  este é un momento no que si 
queremos saír adiante, se queremos que 
Alfoz saia adiante, debemos facer coma a 
a g u i a  e  a t r a v e s a r  u n  p r o c e s o  d e 
transfornación.

Aqueles que sexamos capaces de facer 
ese tránsito, capaces de desfacernos das 
nosas vellas costumes e temores poderemos 
afrontar o futuro próximo con enerxía 
renovada. Aqueles que se aferren ao seu pico 
encorvado e ás súas pesadas plumas non 
disporán de forzas nin de medios para seguir 
voando.

Ese é o cambio que propoñemos desde VIA 
e nós simplemente queremos ser vosa 
ferramenta para ese cambio, queremos ser a 
vosa elección.

VIA ALFOZ escoitate...

O equipo de VIA pon a disposición dos veciños e veciñas de 

Alfoz a dirección de correo electrónico vialfoz@gmail.com  coa 

intención de que nos expoñan as súas suxestións

A CANDIDATURA DE VIA ALFOZ
PRESÉNTASE COA ASPIRACIÓN
DE LIDERAR O FUTURO DE ALFOZ
A LISTA ELECTORAL ESTARÁ COMPOSTA POR QUINCE MEMBROS

 
 A candidatura de VIA ALFOZ para as próximas eleccións  
estará formada por unha lista paritaria, acollendo a persoas de varias 
xeracións, a pais, a rapaces que queren asentar a súa familia no 
concello e a outros que tiveron que buscar vivenda ou traballo fora de 
Alfoz. Xunta tanto experiencia como xuventude, comparte 
continuidade e renovación e está composta, sobre todo, por xente 
comprometida con Alfoz. A candidatura estará formada por Xabier 
Pardiñas Suárez, Carmen Dolores Geada Maseda, Eliseo Lorenzo 
García, Efigenia Maseda Paz, Pablo José Maseda Rubal, María 
Fernánda Casabella Méndez, José Luís Cascudo Cascudo, Tania 
Pernas García, Borja Vizoso Cora, Marcos Marrube García, Blanca 
Pértega Maseda, Daniel Pérez Pardiñas, Mary Luz Dorado Eijo e 
María Ángeles Ferreiro Manciñeras.

“Nestes catro anos síntome orgullosa de poder axudar a moitos 
veciños e veciñas que o necesitaban. Espero seguir podendo axudar ”

Carmen Geada

“Unha das cousas que me agrada do meu traballo é poder mellorarlle 
a vida ás familias coas que convivo día a día. Agora, se somos a túa 
elección, gustaríame favorecerlla á xente de Alfoz”

Eliseo Lorenzo

“Presentome as eleccións con VIA porque creo no seu proxecto e 
porque considero que Alfoz ten futuro sempre que se loite por él”

Fernanda Casabella

“Volvo para Alfoz, un pasiño. Xunto coa miña parella, formamos unha 
familia, outro pasiño. Esperando polo noso primeiro fillo, xurde a 
ocasión de unirme a VIA, un grupo de xente que quere que o concello 
funcione doutra forma, mellor. Dou tamén ese paso”

Daniel Perez Pardiñas

“Únome a VIA coa ilusión de que os nosos maiores teñan a atención 
que se merecen e as novas xeracións podan ter, o día de mañá, todo o 
necesario sen marchar do lugar onde naceron”

Tania Pernas

